Урматтуу шаардыктар!

Сиздер билгендей, Бишкек шаары эки жумадан бери өзгөчө кырдаал абалында. Бул биздин калктын ден соолугун коргоо үчүн туура чечим болду. Ушундай жол менен гана көзөмөлдөө кыйын болгон коронавирусту жойо алабыз. 
Ошону менен бирге өзгөчө кырдаал абалы биздин жашоого өзгөрүү алып келди, баарыбызга ыңгайсыздык жаратты, айрыкча бизнес тармагы кыйынчылыкты сезе баштады. Бирок мындай чара вирустун жайылып кетүү коркунучу менен күрөшүүнүн бирден -бир жолу.
Баардык бишкектиктерге бизди колдогону, түшүнгөнү жана сабырдуулугу үчүн ыраазычылык билдирем. 

Саламаттык сактоо 
Бүгүнкү  күндө Бишкек шаарында коронавирус менен 25 адам ооруганы аныкталды. Бул 25 адам жакын туугандары болгон  60 адам менен жана бирге иштеген, дос-тааныштары болгон  204 адам менен байланышкан. Шаар боюнча алганда 1 756 жаран катталып, алардан алгачкы анализ алынды. Булар обсервацияда же үй карантининде болушат.
32 санитардык - карантин постторунда ар дайым 132 медицина кызматкерлери иштөөдө, 50 врач резервде турат. 
Үй карантининдеги адамдарга байкоо жүргүзүү үчүн 40 мобилдүү бригада түзүлдү. Курамында эпидемиолог врач жана лаборант иштейт. 
Үй-бүлөлүк медицина уюмдарында 24 – саат иштеген 118 номерлүү ишеним  телефону кызматыңарда. 

Ушул оор күндөрдө коронавирус оорусу менен чогуу күрөшүп жаткан биздин медицина кызматкерлерине шаардыктардын атынан терең ыраазычылык билдирем. Биз врачтардын, жалпы эле медицина кызматкерлеринин эрдигине баа берип, алар менен сыймыктанабыз! 

Тамак аш жардамы.

Кыргыз Республикасынын Өкмөтүнүн чечими менен Бишкек шаарына көп балалуу жана муктаж үй-бүлөлөргө 6 000 кап ун бөлүнгөн, ундун 70% пайызы муктаждарга жеткирилди. 
[bookmark: _GoBack]Шаардык бюджеттен 15 миңге жакын  жакыр үй-бүлөгө азык-түлүк наборун, май, чай, кант, макарон, күрүч берүү пландалды. Муктаж адамдардын санын тактоо боюнча акимияттарда социалдык кызматкерлер, үй жана кварталдык комитеттердин өкүлдөрүнөн турган райондук штабдар иштеп жатат. 
Шаардык бизнесмендер: “Орион” курулуш компаниясы, Фрунзе супер маркети, Демир банк, Риха компаниясы, Каганат Инвест, Аю Холдинг сыяктуу ата мекендик ишкерлер дагы 20 миң үй бүлөгө  жардам бергени жатышат. 
Бүгүнкү күндө Араб соопчулук фондору (Ассафа, Асанабиль, Итар, Али Аюб) 15 миң шаардык үй-бүлөгө жардам берүүнү пландап, анын ичинен 6 миң үй-бүлөгө жардам берилди. 
Жалпысынан алганда Бишкек шаарында 56 миң үй-бүлөгө гуманитардык жардам берилет. 
Шаардыктардын атынан жардам берген баардык компанияларга ыраазычылык билдирем. Бир гана өтүнүч жардам берүүдө тизмени Бишкек мэриясынын акимиаттары менен макулдашууну зарыл деп эсептейбиз, себеби бул ачыктык жана эсеп үчүн маанилүү. 









Шаар экономикасы ЖКХ жана транспорт. 
Коронавирустун жайылып кетишине жол бербөөнүн комплекстүү иш чаралары. 
26 марттан баштан күнүгө 16 микроавтобус коменданттык саат учурунда кечки 8-ден – эртең мененки 7-ге  чейин режимде иштеген милиция кызматкерлерине бөлүнгөн. 
Медицина кызматкерлерин ташыганга 17 маршрут таксилери 27 микроавтобус бөлүнгөн. 
«Тазалык» муниципалдык ишканасы 18-марттан баштап күнүгө шаардын көчөлөрүн дезинфекциялоого 76 кызматкер, 24 атайын техника тартылган. 

Урматтуу шаардыктар! 
Короновирус эпидемиясы убактылуу, биз аны жеңебиз. 
Негизгиси карантиндин белгиленген эрежелерин катуу сактоо керек, ата-энелерге кам көргүлө, балдарды коргогула жана сактагыла! 
Ар кандай той аштарды токтото туруубуз керек. 

Көңүл бурганыңарга ыракмат, ден соолукта болгула!

